
Iqtisodiyot va biznes boshqaruvida
ilmiy tadgigotlarning o'rni

Davlat aktivlarini boshqgarish agentligi huzuridagi Xususiylashtirish
va davlat aktivlarini boshqarish muammolarini tadqiq etish markazi
tomonidan o‘tkazilgan xalgaro simpozium ayni shu mavzuga bag‘ish-
landi.

Mazkur tadbir Jahon bankining
SAMARA loyihasini amalga oshi-
rish doirasida tashkillashtirildi.
Magsad iqtisodiyot va boshqaruv
fanlarining muhim yo‘nalishlari
bo'yicha zamonaviy va empirik
tadqgiqotlarni taqdim etish va
muhokama qilish, mavjud bilim
va ilg‘or metodologiyalar alma-
shinuviga ko'maklashish, global
o'zgarishlar sharoitida iqtisodiy
tizimlar va biznes jarayonlar
samaradorligini oshirish uchun
yangi ilmiy g‘oyalar va amaliy
yechimlarni shakllantirishdan
iborat bo'ldi.

Simpozium avvalida ta'kidlanga-
nidek, so'nggi yillarda iqtisodiyot-
ning muhim yo'nalishi hisoblan-
gan davlat aktivlarini samarali
boshgqarish, xususiylashtirish
jarayonlarini chuqurlashtirish,
tadbirkorlik va xususiy sektorni
qo'llab-quvvatlash yo‘nalishida
sezilarli natijalarga erishildi.
Davlat ulushi yuqori bo‘lgan
korxonalar transformatsiya
qilinmoqda, korporativ boshqa-

ruvning zamonaviy standartlari
bosqichma-bosqich joriy etil-
mogqda. Bu jarayonlar mamlaka-
timizda sog'lom raqobat mubhitini
shakllantirishga, investitsiyaviy
jozibadorlikni oshirishga va aholi
bandligini ta'minlashga xizmat
gilmoqda. Bunda albatta Davlat
aktivlarini boshqarish agentligi
huzuridagi Xususiylashtirish va
davlat aktivlarini boshqgarish
muammolarini tadqiq etish mar-
kazining oziga xos o'rni bor. Zero,
markaz o'zining 30 yillik fao-
liyati davomida mamlakatimizda
mulkiy munosabatlarni rivojlan-
tirishda, bozor iqtisodiyotining
institutsional asoslarini shakllan-
tirishda salmoqli hissa qo‘shib
kelmoqda. Markaz xususiylashti-
rish, davlat mulkini boshqarish,
xo'jalik jamiyatlarida korporativ
boshqaruvni joriy etish, davlat
ishtirokidagi iqtisodiy nochor
korxonalarni moliyaviy sog‘lom-
lashtirish va bankrotlik tizimini
takomillashtirish, gimmatli
qog'ozlar va ko‘chmas mulk
bozorlarining faoliyat ko'rsatishi

jarayonlarini yanada rivojlan-
tirish nazariyasi va amaliyotini
tadqiq etish sohasida mamlakati-
mizning tayanch ilmiy muassasa-
si hisoblanadi. O‘tgan yili markaz
“Science and Innovation” xalqaro
ilmiy jurnali va “UzReportTV”
axborot agentligi tomonidan har
yili o'tkaziladigan “Science and
Innovation Awards” tanlovining
“Yilning eng yaxshi ilmiy tadqiqot
instituti” nominatsiyasi tanlo-
vida ishtirok etib, uning barcha
bosqichlaridan muvaffagiyatli
o‘tdi va respublikamizdagi 80 ta
ilmiy-tadqiqot instituti orasidan
eng kuchli 10 ta ilmiy-tadqiqot
instituti qatoridan joy oldi. Jahon
bankining grant mablag'lari
hisobidan moliyalashtirilayotgan
“Davaktiv agentligi Tadqgiqotlar
markazini strategik va institut-

sional modernizatsiya qilish va
bu orqali ilmiy-tadqiqot faoliyati
imkoniyatlarini kengaytirish va
samaradorligini oshirish” (SA-
MARA) loyihasi esa bu boradagi
ishlarni yanada faollashtirishga
xizmat qiladi.

Tadbir davomida mamlakatimiz
hamda Germaniya, Rossiya,
Qirg'iziston, Qozog'iston, Turkiya,
Polsha, Ozarbayjon va boshqa
davlatlardan 100 dan ortiq
nufuzli olimlar hamda amaliyot-
chilar oz tajribalari, tadqiqotlari
va takliflari bilan o'rtoglashishdi.
Muhokamalar bir qator yo'na-
lishlarni qamrab oldi. Xususan,
mikroiqtisodiyot, institutsional
igtisodiyot, iqtisodiy o'sish,
xalqaro iqtisodiyot, jahon savdo-
si, jahon bozorlariga integratsiya,
mintaqaviy rivojlanish, sanoat,
qishloq xojaligi, korporativ
ijtimoiy mas’uliyat, ragobat siyo-
sati, monopoliyadan chiqarish,
eksport va import sohalarida
eng so'nggi tadqiqotlar hamda
Zamonaviy konsepsiyalar haqida
so'z yuritildi.

Korporativ boshqgaruyv, inves-
titsiyani boshqarish, fond bozori,
moliyaviy sog‘lomlashtirish,
qayta tarkiblash, to‘lovga qobi-

liyatsizlik va bankrotlik, mulkni
baholash, ko‘chmas mulk bozori
va rieltorlik faoliyati, strategik
rejalashtirish, davlat-xususiy
sheriklik jarayonlarini strate-

gik transformatsiya qilishdagi
innovatsion yondashuvlar hamda
ilg'or tadqiqotlarga to'xtalib o'til-
di. Iqtisodiy tadqiqotlar metodo-
logiyasi, zamonaviy innovatsion
tadqiqot usullari, ekonometrik
modellashtirish, statistik tahlil,
prognozlash, tahlil vositalari,
empirik tadqiqotlar, migdor va
sifat usullari, qiyosiy tahlil, raqo-
batbardoshlik ko‘rsatkichlari, ig-
tisodiy samaradorlikni baholash
usullari, iqtisodiy jarayonlarni
modellashtirish, nazariya va ama-
liyot integratsiyasi, raqamli tahlil,
ma’lumotlarni vizuallashtirish,
Zamonaviy iqtisodiy tadqiqotlar-
da kompyuter texnologiyalaridan
foydalanishni rivojlantirish masa-
lalariga e’tibor qaratildi.

Simpozium nafaqat ilmiy mulo-
hazalar almashish uchun yaxshi
platforma bo‘ldi, balki kelgusi-
da yangi hamkorliklarni yo‘lga
qo'yish, davlat va xususiy sektor
o'rtasida samarali sherikliklarni
kengaytirish, iqtisodiy islohotlar
jarayonida ilg’'or xalqaro tajriba-
larni qo‘llash imkoniyatini ham
berdi. Tadbir ishtirokchilarining
e'tiroficha, taqdim etilgan ma'ru-
zalar ilmiy-amaliy qarorlar qabul
qilish jarayonida katta ahamiyat
kasb etadi. Olingan xulosalar,
taklif-tavsiyalar esa mamlaka-
timizda iqtisodiy taraqqiyotni
ta’'minlashga, davlat aktivlarini
samarali boshqarishga, biznes
boshqaruvini zamon talablari
asosida modernizatsiyalashga
xizmat qilishi, shubhasiz.




